Предлог на Закон за изменување и дополнување на Законот за градење

Член 1

Во Законот за градење („Службен весник на Република Македонија“ број 130/09, 124/10, 18/11, 36/11, 54/11, 13/12, 144/12, 25/13, 79/13, 137/13, 163/13, 27/14, 28/14, 42/14, 115/14, 149/14, 187/14 и 44/15) членот 41-а се менува и гласи:
 “(1)Учесниците во изградбата на градби од член 57 на овој закон (правни лица за проектирање, ревизија на проектна документација, изведување и надзор над изградбата на градби) одговараат за штетата предизвикана на инвеститорот и на трети лица при извршување на нивната работа и договорните обврски.

(2)Правните лица од став (1) на овој член, должни се да имаат осигурување за одговорност за штета во осигурителна компанија во Република Македонија, која би можела со нивната работа да им се предизвика на инвеститорите или на трети лица, поединечно за секоја градба во чија изградба се учесници. 

(3)Висината на осигурувањето од став (2) на овој член, треба да изнесува најмалку 10% од проектираната градежна вредност на градбата утврдена во основниот проект.“   
Член 2


Во членот 58 во ставот (3) точката се заменува со запирка и се додаваат зборовите “на начин и во постапка утврдени со Законот за технолошки индустриски развојни зони односно Законот за индустриски-зелени зони.“
Член 3

Во членот 59 став (2) алинеја 1 по зборот “проект“ се става запирка и се додаваат зборовите “односно проект за инфраструктура за лински инфраструктурни градби“ 
Ставот (11) се менува и гласи:

 “(11)Доколку доставената или дополнетата документација е комплетна, исполнети се условите од став (8) на овој член и добиено е позитивно мислење односно согласност од страна на субјектите од член 58-в на овој закон до кои е доставено барање за увид во основниот проект, надлежниот орган е должен во рок од два работни дена од комплетирањето на документација или од приемот на позитивното мислење односно согласност да го завери основниот проект и да достави до барателот пресметка за плаќање на надоместок за уредување на градежно земјиште. За градбите од прва категорија од член 57 на овој закон, надлежниот орган по заверката на основниот проект истиот го доставува до општината на чие подрачје ќе се гради градбата, заради изготвување на пресметка на надоместокот за уредување на градежно земјиште.Доколку за предметната градба согласно законските и подзаконските прописи не се плаќа надоместок за уредување на градежно земјиште, надлежниот орган е должен во рок од три работни дена по заверката на основниот проект да издаде одобрение за градење.“

Ставот (12) се менува и гласи:

“(12)Инвеститорот должен е надоместокот за уредување на градежно земјиште да го плати еднократно во рок од 15 работни дена од приемот на пресметката за плаќање на надоместокот или пак истиот да го плаќа на рати. Доколку инвеститорот надоместокот го плаќа на рати истиот е должен во рокот утврден во овој став да изврши уплата на првата рата и да достави средство за обезбедување (банкарска гаранција која гласи на вкупен износ на недостасаните рати, наплатлива на прв повик без приговор и чиј рок на важност истекува 30 дена од денот на доспевање на последната рата или востановена хипотека на недвижен имот чија вредност е поголема за 30% од износот на недостигнатите рати во корист на општината). Висината и начинот на плаќање на надоместокот за уредување на градежно земјиште како и правата и обврските по однос на уредувањето на градежното земјиште се утврдуваат во одобрението за градење.“

Ставот (13) се менува и гласи: 
“(13) По исклучок од став (12) на овој член инвеститорот не плаќа надоместок за уредување на градежно земјиште доколку самиот го уреди земјиштето на сопствен трошок во кој случај истиот доставува изјава дадена под материјална и кривична одговорност со која потврдува дека самиот ќе го уреди земјиштето на сопствен трошок или доколку е донесен акт од страна на надлежната општина врз основа на кој инвеститорот е ослободен од плаќање на надоместокот за уредување  на градежно земјиште.“

Ставот (14) се менува и гласи:

“(14) Одобрението за градење се издава во рок од три работни дена од доставување на доказ за платен надоместок за уредување на градежно земјиште односно доказ за уплатена прва рата со средство за обезбедување согласно став (12) на овој член односно од доставување на акт врз основа на кој инвеститорот е ослободен од плаќање на надоместокот или изјава од инвеститорот дадена под материјална и кривична одговорност со кој потврдува дека самиот ќе го уреди земјиштето на сопствен трошок. За градбите од прва категорија од член 57 на овој закон за кои согласно законските и подзаконските прописи се плаќа надоместок за уредување на градежно земјиште, одобрението за градење се издава во рок од три работни дена по прием на потврда за платен надоместок за уредување на градежно земјиште од општината на чие подрачје ќе се гради градбата.“

По ставот (20) се додава нов став (21) кој гласи:
“(21)Формата и содржината на барањето за одобрение за градење ги пропишува министерот кој раководи со органот на државната управа надлежен за вршење на работите од областа на уредувањето на просторот.“ 
Член 4
По членот 59-е се додава нов член 59-ж кој гласи:
“Член 59-ж

(1) Заверка на основниот проект со која се потврдува дека основниот проект е изработен во согласност со прописите за проектирање, урбанистичкиот план или урбанистичко-планската документација или проектот за инфраструктура, можат да вршат само службени лица на надлежниот орган од член 58 на овој закон, кои се дипломирани инженери архитекти или дипломирани градежни инженери.

(2)За градбите од прва категорија од член 57 на овој закон, службените лица од став (1) на овој член треба да имаат работно искуство од најмалку две години во постапки за издавање на одобренија за градење на градби од прва или втора категорија од член 57 на овој закон или да имаат овластување за проектирање односно овластување за ревизија на проектна документација за градби од прва или втора категорија од член 57 на овој закон.

(3)За градбите од втора категорија од член 57 на овој закон, службените лица од став (1) на овој член треба да имаат работно искуство од најмалку една година во постапки за издавање на одобренија за градење на градби од прва или втора категорија од член 57 на овој закон или да имаат овластување за изработка на проектирање односно овластување за ревизија на проектна документација за градби од прва или втора категорија од член 57 на овој закон.“
Член 5
 Во членот 163 по ставот (11) се додаваат два нови става (12) и (13) кои гласат:

“(12) Глоба во износ од 2.000 до 4.000 евра во денарска противвредност ќе му се изрече за прекршок на одговорното лице во органот надлежен за издавање на одобрение за градење, доколку во постапката за издавање на одобрение за градење, основниот проект го завери службено лице кое не ги исполнува условите утврдени во член 59-ж на овој закон.  
(13) Глоба во износ од 1.000 до 2.000 евра во денарска противвредност ќе му се изрече за прекршок на службеното лице во органот надлежен за издавање на одобрение за градење, доколку во постапката за издавање на одобрение за градење, завери основен проект а не ги исполнува условите утврдени во член 59-ж на овој закон.“  

Член 6

Одредбите од член 1, член 4 и член 5 на овој закон ќе започнат да се применуваат од 1 јануари 2016 година.
Одредбата од член 2 на овој закон ќе започне да се применува од 1 септември 2015 година.

Член 7

Постапките за издавање на одобрение за градење кои се започнати до денот на влегување во сила на овој закон ќе продолжат согласно одредбите на законот по кој се започнати.

Член 8

За градбите во технолошките индустриски развојни зони формирани од Владата на Република Македонија и од правни лица, кои ги градат закупците на земјиштето во технолошките индустриски развојни зони, (освен за инфраструктурните објекти во рамки на зоната, кои ги градат субјектите-даватели на јавни услуги кои се надлежни за изградба на електроенергетската, водоводната, канализационата, гасоводната и телекомуникациската инфраструктура), како и за градбите во индустриски и зелени зони основани од Владата на Република Македонија кои ги градат сопствениците на земјиштето во индустриските и зелените зони, за кои е издадено одобрение за градење или е поднесено барање за одобрение за градење заклучно со 1 септември 2015 година,  ќе се применуваат одредбите од Законот за градење („Службен весник на Република Македонија“ број 130/09, 124/10, 18/11, 36/11, 54/11, 13/12, 144/12, 25/13, 79/13, 137/13, 163/13, 27/14, 28/14, 42/14, 115/14, 149/14, 187/14 и 44/15).

Член 9

Овој закон влегува во сила осмиот ден од денот на објавувањето во „Службен весник на Република Македонија“.
